
Høyring - forslag til nytt inntektssystem for kommu nane 
 
Bystyret- 008/16, har i møte 25.02.2016 handsama sak «Høyring – forslag til nytt 
inntektssystem for kommunane» der vart det gjort slik tilråding/vedtak: 
 
Førde kommune har følgjande innspel til regjeringa si høyring om forslag til nytt 
inntektssystem for kommunane: 
 
1. Førde kommune støttar ei omlegging av inntektssystemet i ei retning der ein i 

større grad enn i dag skil mellom frivillege og ufrivillege smådriftsulemper 
gjennom å innføre eit strukturkriterium. Grenseverdien bør minimum settast til 
25,4 km. 

Førde kommune meiner inntektssystemet i større grad må sikre inntekt og 
tenester i dei mellomstore kommunane mellom 10.000 og 30.000 innbyggarar. 
Førde kommune ber regjeringa utvikle strukturkriteriet vidare og rår til at 
basiskriteriet ikkje vert gradert for kommunar med over 10.000 innbyggarar. 

Slik kriteriet er utforma i høyringsforslaget, vil det ramme 
regionsenterkommunane i Sogn og Fjordane særleg hardt. 

2. Førde kommune støttar også ei omlegging av småkommunetilskotet slik at det i 
større grad blir gradert etter kva distriktspolitiske utfordringar dei minste 
kommunane har. 
 

3. Skatteandelen av kommunane sine inntekter må ikkje aukast, og 
inntektsutjamninga må heller ikkje svekkast. 
 

4. Innføring av selskapsskatt som ei kommunal inntekt frå 1. januar 2017 bør 
utsetjast til ein har betre (forskningsbasert) kunnskap om det er ein samanheng 
mellom selskapsskatt og kommunane si tilrettelegging for næringsutvikling. 
 

5. Delkostnadsnøkkelen for barnehagar bør baserast på den alternative 
delkostnadsnøkkelen der kriteria er barn 1-5 år og antal heiltidstilsette 20-44 år. 

Med helsing 
 
 
Ole John Østenstad 
Rådmann 
 
Dette brevet er elektronisk godkjent av Førde kommune om det ikkje er signert. 

Saksnr. utval  Utval  Møtedato  
006/16 Formannskapet 11.02.2016 
008/16 Bystyret 25.02.2016 
 
 
Høyring - forslag til nytt inntektssystem for kommu nane  
 
Vedlegg i saka:  
08.02.2016 Høyringsnotat - forslag til nytt inntektssystem for 

kommunene 002 
192911 

08.02.2016 Notat - forslag til nytt inntektssystem - KS - 14.01.2016 192912 
 
Rådmannen sitt framlegg til vedtak:  
Førde kommune har følgjande innspel til regjeringa si høyring om forslag til nytt 
inntektssystem for kommunane: 

1. Førde kommune støttar ei omlegging av inntektssystemet i ei retning der ein i større 
grad enn i dag skil mellom frivillege og ufrivillege smådriftsulemper gjennom å innføre 
eit strukturkriterium.  Grenseverdien bør minimum settast til 25,4 km. 
Førde kommune ber regjeringa utvikle strukturkriteret vidare, og vil tilrå at basiskriteriet 
berre vert gradert for kommunar som er mindre enn 12.000 innbyggarar slik 
administrasjonen i KS har gjort framlegg om i notat datert 14.01.2016 til Hovedstyret i 
KS.  Slik kriteriet er utforma i høyringsforslaget, vil det ramme regionsenterkommunane 
i Sogn og Fjordane særleg hardt. 
 

2. Førde kommune støttar også ei omlegging av småkommunetilskotet slik at det i større 
grad blir gradert etter kva distriktspolitiske utfordringar dei minste kommunane har. 
 

3. Skatteandelen av kommunane sine inntekter må ikkje aukast, og inntektsutjamninga 
må heller ikkje svekkast. 
 

4. Innføring av selskapsskatt som ei kommunal inntekt frå 1. januar 2017 bør utsetjast til 
ein har betre (forskningsbasert) kunnskap om det er ein samanheng mellom 
selskapsskatt og kommunane si tilrettelegging for næringsutvikling. 
 

5. Delkostnadsnøkkelen for barnehagar bør baserast på den alternative 
delkostnadsnøkkelen der kriteria er barn 1-5 år og antal heiltidstilsette 20-44 år. 

11.02.2016 Formannskapet 
 
Handsaming: 
Nytt forslag til pkt. 1 frå Bjørn Harald Haugsvær ( KrF):  
Førde kommune meinar inntektssystemet i større grad må sikre inntekt og tenestene i dei 
mellomstore kommunane mellom 10.000 og 20.000 innbyggjarar. Førde kommune ber 
regjeringa utvikle strukturkriteriet vidare, og rår til at basiskriteriet berre vert gradert for 
kommunar som  er mindre enn 10.000 innbyggjarar. 

Nytt forslag til pkt. 1 frå Ivar Svensøy (AP):  
Førde kommune støttar ikkje føreslegen omlegging av inntektssystemet til kommunane i ei 
retning som skil mellom friviljuge og ufriviljuge smådriftsulemper ved å innføre ei 
strukturkriterium. Førde kommune støttar ikkje at kommunane skal delast inn i friviljuge og 
ufriviljuge all den tid utgangspunktet for kommunesamanslåinga skulle byggje på fri vilje, 
ikkje tvang! 

Førde kommune meiner og at basistilskotet er viktig å halde på i den form vi har i dag, slik at 
dei små kommunane kan oppretthalde tenestetilboda. Dette tilskotet betyr mest for desse. 
Regjeringas forslag har som konsekvens at kommunar mellom 10000 og 20000 innbyggjarar 
taper økonomisk. Desse kommunane  har i dag ein storleik som og er bra i framtidig struktur, 
og i Sogn og Fjordane er det desse som har vekst- og utviklingskraft. Særleg vil dette vere 
uheldig om tilskota til kommunane i framtida i større grad skal bli fordelte per innbyggjar, og 
ikkje per kommune. 

Avrøysting:  
Rådmannen sitt framlegg til pkt 1 fekk 1 røyst (H). 
KrF sitt framlegg til pkt 1 fekk 3 røyster (V, KrF, SV) 
AP sitt framlegg til pkt 1 fekk 5 røyster (AP, SP) og vart vedteke. 

 
FORM-006/16 Vedtak: 
Førde kommune har følgjande innspel til regjeringa si høyring om forslag til nytt 
inntektssystem for kommunane: 
1. Førde kommune støttar ikkje føreslegen omlegging av inntektssystemet til kommunane i 

ei retning som skil mellom friviljuge og ufriviljuge smådriftsulemper ved å innføre ei 
strukturkriterium. Førde kommune støttar ikkje at kommunane skal delast inn i friviljuge 
og ufriviljuge all den tid utgangspunktet for kommunesamanslåinga skulle byggje på fri 
vilje, ikkje tvang! 
 
Førde kommune meiner og at basistilskotet er viktig å halde på i den form vi har i dag, 
slik at dei små kommunane kan oppretthalde tenestetilboda. Dette tilskotet betyr mest 
for desse. Regjeringas forslag har som konsekvens at kommunar mellom 10000 og 
20000 innbyggjarar taper økonomisk. Desse kommunane  har i dag ein storleik som og 
er bra i framtidig struktur, og i Sogn og Fjordane er det desse som har vekst- og 
utviklingskraft. Særleg vil dette vere uheldig om tilskota til kommunane i framtida i større 
grad skal bli fordelte per innbyggjar, og ikkje per kommune. 
 

2. Førde kommune støttar også ei omlegging av småkommunetilskotet slik at det i større 
grad blir gradert etter kva distriktspolitiske utfordringar dei minste kommunane har. 
 

3. Skatteandelen av kommunane sine inntekter må ikkje aukast, og inntektsutjamninga må 
heller ikkje svekkast. 
 

4. Innføring av selskapsskatt som ei kommunal inntekt frå 1. januar 2017 bør utsetjast til 
ein har betre (forskningsbasert) kunnskap om det er ein samanheng mellom 
selskapsskatt og kommunane si tilrettelegging for næringsutvikling. 
 

5. Delkostnadsnøkkelen for barnehagar bør baserast på den alternative 
delkostnadsnøkkelen der kriteria er barn 1-5 år og antal heiltidstilsette 20-44 år. 

25.02.2016 Bystyret 
 
Handsaming: 
Arbeiderpartiet  v/Ivar Svensøy gjorde forslag om følgjande endringar i formannskapet sitt 
framlegg til vedtak: 

Pkt. 1:  
Førde kommune støttar ikkje føreslegen omlegging av inntektssystemet til kommunane i ei 
retning som skil mellom friviljuge og ufriviljuge smådriftsulemper ved å innføre eit 
strukturkriterium. Utgangspunktet for kommunesamanslåinga skal vere at den skal byggje på 
fri vilje, ikkje tvang!  

Førde kommune meiner og at basistilskotet er viktig å halde på i den form vi har i dag, slik at 
dei små kommunane og kommunar mellom 10000 og 20000 kan oppretthalde tenestetilboda. 

Pkt. 2:  
Førde kommune støttar ei omlegging av småkommunetilskotet slik at det i større grad blir 
gradert etter kva distriktspolitiske utfordringar dei minste kommunane har. 
 
 
Nytt fellesframlegg frå Høgre, Framstegspartiet, Ve nstre, Sosialistisk Venstreparti og 
Kristeleg Folkeparti til endring av pkt. 1 i rådmannen sitt framlegg til vedtak: 
 
Førde kommune støttar ei omlegging av inntektssystemet i ei retning der ein i større grad 
enn i dag skil mellom frivillege og ufrivillege smådriftsulemper gjennom å innføre eit 
strukturkriterium. Grenseverdien bør minimum settast til 25,4 km. 

Førde kommune meiner inntektssystemet i større grad må sikre inntekt og tenester i dei 
mellomstore kommunane mellom 10.000 og 30.000 innbyggarar. Førde kommune ber 
regjeringa utvikle strukturkriteriet vidare og rår til at basiskriteriet ikkje vert gradert for 
kommunar med over 10.000 innbyggarar. 
  
Slik kriteriet er utforma i høyringsforslaget, vil det ramme regionsenterkommunane i Sogn og 
Fjordane særleg hardt. 
 

Avrøysting:  

Pkt. 1 og 2:  
Arbeiderpartiet sitt endringsforslag fekk 13 røyster og fall 
Fellesframlegget fekk 14 røyster og vart vedteke 

Pkt. 3-5:  
Samrøystes vedteke 

BY-008/16 Vedtak: 
Førde kommune har følgjande innspel til regjeringa si høyring om forslag til nytt 
inntektssystem for kommunane: 
 
1. Førde kommune støttar ei omlegging av inntektssystemet i ei retning der ein i større grad 

enn i dag skil mellom frivillege og ufrivillege smådriftsulemper gjennom å innføre eit 
strukturkriterium. Grenseverdien bør minimum settast til 25,4 km. 

Førde kommune meiner inntektssystemet i større grad må sikre inntekt og tenester i dei 
mellomstore kommunane mellom 10.000 og 30.000 innbyggarar. Førde kommune ber 
regjeringa utvikle strukturkriteriet vidare og rår til at basiskriteriet ikkje vert gradert for 
kommunar med over 10.000 innbyggarar. 

Slik kriteriet er utforma i høyringsforslaget, vil det ramme regionsenterkommunane i Sogn 
og Fjordane særleg hardt. 

2. Førde kommune støttar også ei omlegging av småkommunetilskotet slik at det i større 
grad blir gradert etter kva distriktspolitiske utfordringar dei minste kommunane har. 
 

3. Skatteandelen av kommunane sine inntekter må ikkje aukast, og inntektsutjamninga må 
heller ikkje svekkast. 
 

4. Innføring av selskapsskatt som ei kommunal inntekt frå 1. januar 2017 bør utsetjast til ein 
har betre (forskningsbasert) kunnskap om det er ein samanheng mellom selskapsskatt 
og kommunane si tilrettelegging for næringsutvikling. 
 

5. Delkostnadsnøkkelen for barnehagar bør baserast på den alternative 
delkostnadsnøkkelen der kriteria er barn 1-5 år og antal heiltidstilsette 20-44 år. 

Bakgrunn for saka:  
Kommunal- og regionaldepartementet har sendt på høyring forslag til nytt inntektssystem.  
Høyringsfristen er 1. mars 2016.  Det er lagt opp til at endeleg forslag kjem i 
kommuneproposisjonen 2017 som vert offentleggjort 11. mai 2016.  
I høyringsnotatet presenterer regjeringa: 

· nye kostnadsnøklar for kommunane inkludert ein ny modell som skal skille mellom 
frivillege og ufrivillege smådriftsulemper 

· endringar i dei regionalpolitiske tilskota 
· ei oppsummering av skatteelementa i inntektssystemet 

Saksutgreiing:  
Litt om inntektssystemet  
Målsettinga med inntektssystemet er å jamne ut kommunane sine økonomiske føresetnader, 
slik at forholda kan leggast til rette for eit likeverdig tenestetilbud til innbyggarane i heile 
landet. 

Utgiftsutjamninga 
Rammetilskotet til kommunane blir i utgangspunktet fordelt med ein  lik sum per innbyggar 
(gjennom innbyggartilskotet). Kommunane får kompensasjon for ufrivillige kostnadsforskjellar 
i utgiftsutjamninga. Utgiftsutjamninga skjer ved hjelp av kostnadsnøkkelen, som sørger for at 
rammetilskotet blir omfordelt frå kommunar som er rimeligare å drive enn 
landsgjennomsnittet, til kommunar som er dyrare å drive enn landsgjennomsnittet. 

Kostnadsnøkkelen består av ei rekke kriterier, som forklarar kvifor det er forskjellar 
i  kommunane sine utgifter til velferdstenester. Eksempel på kriterier er m.a. tal barn i 
skulepliktig alder, tal eldre og reiseavstandar. 

Inntektsutjamninga/skatteutjamninga 

Ein stor del av kommunesektoren sine inntekter kjem gjennom skatteinntekter. 
Skatteinntektene varierer frå kommune til kommune. Skatteutjamninga jamnar delvis ut 
desse forskjellane mellom kommunane, ved at skatteinntektene blir omfordelt frå kommunar 
med skatteinntekter over landsgjennomsnittet til kommunar med skatteinntekter under 
landsgjennomsnittet. 

Regionalpolitiske tilskot 
I inntektssystemet finns det også tilskot som er grunngjeve ut frå  regionalpolitisk forhold. 
Dette er Nord-Norge- og Namdalstilskotet, distriktstilskot Sør-Norge, småkommunetilskotet, 
storbytilskotet, veksttilskotet og skjønnstilskotet. 
 
Nye kostnadsnøklar  
Forlaget til nye kostnadsnøklar er først og fremst ei oppdatering av dei kostnadsnøklane som 
gjeld i dag. 

På barnehageområdet blir det presentert to alternativ til delkostnadsnøklar.  Regjeringa tilrår 
å vidareføre kriteria i dagens kostnadsnøkkel.  Denne er sett saman av tal barn mellom 2-5 
år, utdanningskriterie og tal barn  under 1 år utan kostnadsnøkkel.  Denne kostnadsnøkkelen 
forklarar betre forskjellen i faktisk etterspurnad etter barnehageplassar mellom kommunane 
enn den alternative modellen.  I den alternative delkostnadsnøkkelen er utdanningskriteriet 
og barn med kontantstøtte erstatta med tal heiltidstilsette 20 – 44 år, og at barnegruppa blir 
utvida til 1-5 åringar.   

I høyringsforslaget vert det sagt at den første modellen forklarar betre forskjell i faktisk 
barnehagetterspurnad mellom kommunane enn den alternative modellen, men forskjellen er 
liten.   

For Førde kommune er det liten forskjell mellom dei to modellane (169.000 kr til fordel for 
den alternative modellen), men rådmannen vil tilrå at det er den alternative modellen som 
vert lagt til grunn som delkostnadsnøkkel for barnehage. Her vil tal heiltidstilette mellom 20 
og 44 år langt på veg erstatte utdanningsnivå og barn 1 år utan kontantstøtte. 

Endringane i kostnadsnøklane fører til små endringar  i det samla rammetilskotet for Førde 
kommune.  KS har rekna ut at Førde vil tape 34 kr pr innbyggar eller totalt 443.000 kr i året.  
Med å velge den alternative delkostnadsnøkkelen for barnehage vil denne summen bli 
redusert med 169.000 kr. 

Frivillege og ufrivillege smådriftsulemper  
Som nemnt ovanfor skal utgiftsutjamninga kompensere for ufrivillege kostnader i 
kommunane.  I dagens inntektssystem er det å ha smådriftsulemper (altså vere ein liten 
kommune) sett på som ein ufrivilleg kostnad m.a. ved at alle kommunar får eit basistilskot på 
13,2 mill kr enten kommunen er stor eller liten.  Regjeringa ønskjer å endre dette i det dei 
legg opp til at ein skal skille mellom frivillege og ufrivillege smådriftulemper gjennom å bruke 
eit strukturkriterium for å fastsette basistilskotet. Tanken bak dette er at dersom ein liten 
kommune ligg nær inn til ein større og sentral kommune, så er smådriftsulempene frivillege – 
kommunen kan lettare slå seg saman med den andre kommunen og unngå desse 
smådriftsulempene.  Men om kommunen ligg langt frå ein slik større og sentral kommune, vil 
smådriftsulempene vere ufrivillege.   

I høyringsforslaget er det konstruert eit strukturkriterium som måler reiseavstand for den 
enkelte innbyggar for å møte 5000 innbyggarar.  Gjennomsnittet for alle innbyggarane i ein 
kommune blir kommunen sin verdi.  Høyringsforslaget kjem i tre alternativ der grenseverdien 
er sett til 13,3 km, 16,5 km og 25,4 km. Kommunar som har kortare reiselengde enn 
grenseverdien vil få ein forholdsmessig reduksjon.   Forslaget frå departementet fører til at 
kommunane vil få eit basistilskot på mellom 0 og 13,2 mill kr – avhengig av reiselengda. 

For Sogn og Fjordane vil dette slå slik ut med dei ulike grenseverdiane (netto omfordeling 
ved bruk av strukturkriteriet): 

Om vi tek utgangspunkt i ein grenseverdi på 25,4 km vil dei kommunane som kjem best ut av 
ei slik omlegging vere små kommunar med lange avstandar – i vårt område: Solund, 
Høyanger, Hyllestad og Askvoll.  Dei som tapar mest på omlegginga (i kr pr innbyggar) er 

små kommunar som ligg nær regionsentra – Leikanger, Naustdal og Hornindal.  Men også 
regionsenterkommunane tapar mykje:  Vågsøy (6,6 mill kr),  Sogndal (6,4 mill kr), Årdal (6,3 
mill kr), Eid (6,0 mill kr) og Førde (5,0 mill kr).  Om grenseverdien blir sett til 13,3 km vil det 
berre vere regionsenterkommunar som Flora, Førde, Sogndal, Årdal, Vågsøy og Eid som vil 
tape på omlegginga.  Mest tapar Førde med 5,5 mill kr. 

Etter rådmannen sitt syn vil innføringa av eit strukturkriterium vere eit prinsipielt rett 
virkemiddel for å skille mellom frivillege og ufrivillege smådriftsulemper.  Men skal ein oppnå 
den ønska effekten bør to forhold takast omsyn til: 

· grenseverdien må minst vere 25,4 km for å stimulere til større kommunar 
· slik modellen er innretta no vil alle kommunane i Norge som har innbyggarar mellom 

10.000 og 20.000 tape på forslaget.  Kommunar på over 20 – 25.000 innbyggarar og 
kommunar under 3000 innbyggarar vil tene på framlegget.  Dei største kommunane 
kjem best ut. 
I samband med kommunereforma var ekspertutvalet si tilråding at  kommunane burde 
ha minimum 10 – 15.000 innbyggarar. Det betyr at det også er kommunar som ikkje har 
smådriftsulemper i dag, men har færre enn 20.000 innbyggarar, som vil tape på det nye 
kriteriet. 
I eit notat til hovudstyret i KS datert 14.01.2016 forslår KS-administrasjonen at det bør 
arbeidast meir med å operasjonalisere basiskriteriet.  Ein måte meiner dei kan vere at 
basiskriteriet berre blir gradert for kommunar som er mindre enn 12.000 innbyggarar. 
Rådmannen støttar ei slik tilnærming. 

Regionalpolitiske tilskott  
I dag har vi følgjande regionalpolitiske tilskot: 

· Nord-Norge- og Namdalstilskotet 
· Distriktstilskot Sør-Norge 
· Småkommunetilskotet 
· Storbytilskotet 
· Veksttilskotet  
· Skjønnstilskotet. 

Regjeringa føreslår at distriktstilskot Sør-Norge og småkommunetilskotet vert slått i saman til 
Sør-Norgetilskotet. 

Nord-Norge og Namdalstilskotet og småkommunetilskotet vert slått saman til eit Nord-
Norgetilskot. 

Det er ikkje lagt fram forslag til satsar for dei nye tilskota.  Dette blir presentert i 
kommuneproposisjonen våren 2016. 

Småkommunetilskotet og distriktstilskot Sør-Norge 
Småkommunetilskotet går i dag til alle kommunar som har færre enn 3200 innbyggarar og 
har gjennomsnittleg skatteinntekt dei siste tre åra som er lågare enn 120% av 
landsgjennomsnittet.  I Sør Norge får kommunane som tilfredsstiller desse kriteria kr 
5.475.000 i småkommunetilskot. 

Kommunar i Sør Norge som er større enn 3200 innbyggarar og som har ein distriktsindeks 
på 46 eller lågare og har gjennomsnittleg skatteinntekt dei siste tre åra som er lågare enn 
120% av landsgjennomsnittet, får eit distriktstilskot som er gradert etter folketal og 
distriktsindeks: 

I Sogn og Fjordane er det berre fire kommunar som ikkje får småkommunetilskot eller 
distriktstilskot: Flora, Førde, Sogndal og Aurland. 

Høyringsforslaget legg til grunn at satsane i nytt småkommunetillegg skal differensierast etter 
nivået på distriktsindeksen.  I tillegg skal deler av tilskotet gjevast pr innbyggar.  
Småkommunetilskotet skal knytast tettare opp til distriktspolitikken ved at satsane på tillegget 
blir differensiert i forhold til distriktsindeksen. På den måten blir graden av 
distriktsutfordringar, og ikkje berre innbyggartal, avgjerande for storleiken på 
småkommunetilskotet.   

Denne omlegginga får ikkje konsekvensar for Førde kommune, men kan få stor innverknad 
for nabokommunane til Førde ettersom dei har ein distriktsindeks som ligg kring 47.  I verste 
fall risikerer dei tre nabokommunane å misse småkommunetilskotet dei i dag får på 5,5 mill 
kr pr kommune pr år. 

  Jølster  Førde  Gaular  Naustdal  
Distriktsindeks (DI) 2016 50 71 47 45 
Distriktsindeks (DI) 2015 44 70,8 51,1 47 
Distriktsindeks (DI) 2014 49,7 71 46,7 45,3 
Distriktsindeks (DI) 2013 47,1 71,6 45,6 42,8 

 

Etter rådmannen sitt syn er dette ei prinsipiell rett tilnærming som støttar opp om at det berre 
er dei ufrivillege kostnadane i ein kommune som skal jamnast ut.  Andre småkommunar i 
fylket som risikerer å misse småkommunetilskotet sitt pga høg distriktsindeks, er Leikanger 
(49). 

Skatt og skatteutjamning  
Kommunane sine skatteinntekter omfattar i dag: 

· skatt på inntekt og formue frå personlege skatteytarar 
· naturressursskatt frå kraftselskap 
· eigedomsskatt og andre produksjonsskattar (konsesjonsavgifter) 

Det er betydelege forskjellar i kommunane sine skatteinntekter og skattegrunnlag.  I tillegg er 
det knytt stor usikkerhet til skatteinntektene.  Omsynet til utjamning og fordeling og at 
inntektene er forutsigbare, er viktige forhold for kommunane, og gjer at det kan vere gunstig 
med ein relativ låg skattedel.   Redusert skattedel fører til høgare del rammetilskot. 
Skatteandelen av kommunesektoren sine samla inntekter utgjer i dag ca 40%. 

For å jamne ut dei store forskjellane i skatteinntektene har ein innført inntektsutjamninga.  
Denne skal jamne ut forskjellar i skatteinntekt pr innbyggar. 

Inntektsutjamninga er basert på ein symmetrisk modell.  Det betyr at kommunar under 
landsgjennomsnittet i skatteinntekter pr. innbyggar blir kompensert med 60 prosent av 
differansen mellom eigen skatteinntekt og landsgjennomsnittet. Kommunar med skatteinntekt 
pr. innbyggar over landsgjennomsnittet blir trekt 60 prosent av differansen mellom eigen 
skatteinntekt og landsgjennomsnittet. Kommunar med skatteinntekter pr. innbyggar under 90 
prosent får ein tilleggskompensasjon. Kompensasjonen er 35 prosent av differansen mellom 

90 prosent av landsgjennomsnittet og eigen skatteinntekt. 

 

KS skriv i sitt notat til Hovedstyret at dersom utjamninga blir redusert så vil 90% av 
kommunane i landet tape på det.  Tilsvarande verknad vil ein få om skattedelen vert auka og 
den delen av inntektene som kjem frå rammetilskotet vert redusert. 

For Førde kommune vil det vere ein stor fordel om dagens system for inntektsutjamning blir 
vidareført. 

Selskapsskatten  
Selskapsskatten er ikkje ein del av det kommunale skattegrunnlaget i dag.  Men frå 2017 vil 
denne skatten bli ein del av dei kommunale skatteinntektene og skal vere ein del av 
skatteutjamninga. 

Selskapsskatt er skatt på alminnelig inntekt for føretak og andre etterskotspliktige 
skatteytarar. 
Fordelane med kommunal selskapsskatt er at det gjev lokal forankring av verdsskapinga, 
lokale incentiv for næringsutvikling og eit breiare skattefundament. Ulempa er at den er 
følsom for konjunkturar og meir uforutsigbar utover i budsjettåret, skaper skeivare 
inntektsfordeling mellom kommunane og det er vanskeleg for kommunane å få tak i 
grunnlaget for selskapsskatten. 
 
Kommunar med vekst i lønnssummen i private føretak over ein periode på fire år vil få ein 
andel av den nye selskapsskatten.  Detaljar om den nye ordninga blir presentert i 
kommuneproposisjonen i mai 2016. 

Innføring av selskapsskatt som ei kommunal inntekt vil føre til ein lite føreseieleg 
inntektssituasjon for kommunane samstundes som det ikkje er dokumentert at ein slik modell 
vil stimulere næringsutviklinga i kommunane.  Ordninga med kommunal selskapsskatt har 
vore prøvd før, men vart avvikla i 1999 m.a. av desse grunnane. 

Oppsummering  
Når det gjeld forslag til nye kostnadsnøklar, har rådmannen ikkje vesentlege merknader.  
Delkostnadsnøkkelen for barnehage bør basere seg på det alternative forslaget der kriteria 
er barn 1-5 år og antal heiltidstilsette 20 – 44 år.  

Rådmannen støttar omlegginga av inntektssystemet i ei retning der ein i større grad prøvar å 
skille mellom frivillege og ufrivillege smådriftsulemper gjennom bruk av strukturkriteriet.  
Rådmannen støttar administrasjonen i KS sitt syn om at det må arbeidast meir med denne 
omlegginga slik at  kommunar som er mellom 10- og 20.000 innbyggarar ikkje er dei som blir 
taparar ved omlegginga.  I Sogn og Fjordane er det svært viktig at dei kommunane som er 
regionsenter ikkje er dei som blir straffa med eit nytt strukturkriterium. 

Rådmannen støttar også at småkommunetilskotet vert basert på distriktspolitiske utfordringar 

der distriktsindeksen blir ein viktig parameter. 

Rådmannen vil sterkt rå i frå at det vert gjort endringar i inntektsutjamninga ved at 
skatteandelen vert auka og/eller skatteutjamninga redusert. 

 
 
Førde, den 08.02.2016 
 
Ole John Østenstad  
Rådmann  
  

 

 
 
 


